
				এই পৃষ্ঠাটোৰ বৈধকৰণ হৈছে
৪২ অ]
১৮৫
শ্ৰীশ্ৰীশঙ্কৰদেৱ-মাধৱদেৱ চৰিত





খাটন্ত লগতে শঙ্কৰদেৱকে
 ন পাৰিলা চিনিবেক॥৪॥

বঙ্গদেশী মত ষোল নাম লৈল
 বঙ্গদেশী ভক্ত থানে।

গোপাল গুছাই নাম মথুৰাদাস
 দিলন্ত পাছত তানে॥৬॥

সেহিতো মথুৰা—  —দাস পাছে তেহেঁ
 মাধৱৰ প্ৰসাদত।

শঙ্কৰদেৱক ঈশ্বৰ বুলিয়া
 জানিলা তেবে মনত॥৭॥

এহিমতে কাৰ—  —খানাক চৰ্চ্চিয়া।
 আছন্ত দেৱ শঙ্কৰ।

বৰপেটা থানে লোক সমস্তৰ
 আনন্দ বঢ়াই বিস্তৰ॥৮॥

কৃষ্ণ গুণ গান কৰন্ত কীৰ্ত্তন
 আনন্দৰ নাহি পাৰ।

গাৱয় বাৱয় নটুৱা নাচয়
 সঘনে হৰি জোকাৰ॥৯॥

ভকতি মিলন্ত ভাৱনা কৰন্ত
 কৃষ্ণৰ গুণ চৰিত

তাৰ মহাধ্বনি  শুনি যিবা মানে
 সবেয়ো হোৱে পবিত্ৰ॥১০॥

